URRETXAKO SANTUA

Basamortuetara juaten ei ziran gizon santuak kristifiauen lenengo
denporetan, demonifiuekin burrukan egiten. “Demonifio bateri ire-
bazten badeutsagu, demonifio bat gitxiago kristifiauek tentautzeko”,
esaten ei eben arek gizon santuek.

Kristifiauen erlejifiua Bizkaiko zelaietatik basoerrietara zabaltzen
asi zan denporetan, orduko gerran ibilli zan Tabirako mutill bat, bau-
tizau barria, Durengoko mendietara baztertu egin ei zan penitentzia
egiten, Mugarra-atxeko Urkuly azpian egin ei eban arrizko txabola
txiki bat negurako, Urretxako agatx, pago eta gaztaifia-arteko arbo-
ladoiaren erdian

An baso aretan bizi ei zan zartzarorarte eta il zanian, Ixurtza ta
Mafieriko kristifiau-barriak Urretxako ermifita zarra egin ei eben,
Urtiak juan eta urtiak etorri, ermifita au arripillo baten gelditu ei
zan; oifi lorratzik be eztago an inguruetan be, Bertako santuek, Santa
Agedako ermifita barrian, altariaren aldemenetan dagozanak ei dira,

X ok ik

Arek Urretxuko santu arek, ortua ei eukan bere txaboliaren ingu-
ruan, eta bizitzeko legin bertan artzen ei eban. Lora ederrak be euki-
ten ei ebazan, batez bere lirio zuri-zuriak.

Penitentzia egiten asi eta lasterrera, iru bider tentau ei eban demo-
nifiuak, Anbotoko Mari Urrika edarraren irudia artuta.

Udabarria ei zan, eta Mari Urrika agertu ei jakon kanta ederrak
kantetan, Atxurkulu azpiko metaliturri inguruan. Ain kanta politak

ei ziran kantetan ebazan kantak ze entzuten gelditu ei zan a gizon
santua pekatuan jausi arte. Gauza arrigarri bat gertatu ei zan orduan :
gor gelditu ei zan, eta ortuko lirio zuriak egun aretan bertan zimeldu.

Urrengo goizian be Mari Urrika kanta -ederrak kantetan agertu
ei jakon txabola aurrian, urregorrizko uliekin eta edurraren antzeko
arpegi ta eskuekin. Ain ederra agertu ei jakon ze begiratu egin ei
jeutsan, pekatuan jausi arte. Orduan be arrigarrizko gauzia gertatu
‘ei jakon: itxu gelditu santuaren begiak, eta inguruetako.lora, ira ta
bedarrak zimelduta gelditu.

Txabola barrura sartu ei jakon Mariurrika gaiztua irugarren egu-
nian, aragizko pekatuan jausi erazo egiteko ustian. Txabola inguruko
arbolak igertzen asi ei ziran, santua tentazifiuan jausten asi zalako,
baifia ez ei zan jausi, Andra Mariari laguntza eskatu eutsalako.

Tabirako Abade zarra ekarri ei eban an inguruetan ardiak zain-
tzen ibiltzen ziranak. Abade arek emon eutson bedeinkazifiuakin, en-
tzutia ta ikustia biak batera etorri ei jakozan.

Penitentzia gogorretan bizi izan ei zan gero, zartzarorarte.

Eta auxe da Urretxako santuaren istori zarra.

BitaNo.
Irunen, 1962-XII-30'n.

